
 Message Three 

Masha Amyu Baw Shăgu Hpe, Kăwa, Kăsha Hte Chyoipra Ai WĒNyi A Mying Ning Sang De 
Baptisma Jaw Ai Hku Nna ShanhtĒ Hpe Săpe Shătai Ai Lam 

Hti na chyumdaw. Mat. 28:16-20 

I. “Sumsing lămu hta e mung, ginding aga hta e mung, up-hkang na ahkang nlang hte, ngai hpe ap ya 
ni ai” – Mat. 28:18. 
A. Kărai Kăsang gaw tsaw dik ahkang aya rai nna, Mădu hta ahkang aya yawng nga ai – Rom.9:20-21. 

1. Ahkang aya gaw Kărai Kăsang hkum nan kaw na byin pru wa ai – Shr. 22:1. 
2. Ahkang aya mahkra – up hkang lam hte seng ai, ninggam shăra măsa hte seng ai hte Wēnyi hte 

seng ai- yawng gaw Kărai Kăsang kaw na yu hkrat wa ai lam rai nga ai – Nin. 9:6, Rom. 13:1-7. 
Yhn. 19:10-11. 2Ko. 10:8. 13:10. 

B. Wēnyi măsa ahkang aya a mawn nsam lăhkawng nga ai. 
1. Kăja ai kumla na mawn nsam gaw chyoipra ai ni hpe daw jau na, shanhtē hpe bau rem na, shanhtē 

hpe pawnba na hte shanhtē hpe gawgap ya na mătu rai nga ai – Mat. 20:25-28. 2:6. 24:45. 2Ko. 
10:8. 

2. Nkăja ai măga na kumla mawn nsam gaw hpyen wa hpe mung, shi hte mătut măhkai nga ai lam ni 
hpe mung hpăran hpăreng na mătu rai nga ai. 

C. Mădu a Kărai rudi hta Kărai Kăsang a lăngai sha rai nga ai kăsha hku nna Kărai Kăsang gaw yawng 
măyawng a ntsa kaw ahkang aya nga nga ai – Mat. 28:18. 

D. Rai timung Mădu a măsha rudi hta măsha kăsha hte sumsing hte seng ai mungdan a hkawhkam hku 
sumsing hte dinghta ga hta nga ai ahkang aya hpe Mădu a hkrungrawt mat wa ai hpang Mădu hpe ap 
ya wa lam rai nga ai. 

II. “Dai măjaw nanhtē pru sa nna, măsha amyu baw shăgu hpe săpe shătai let, Kăwa, Kăsha, 
Chyoipra ai Wēnyi a amying nsang hta, shanhtē hpe baptisma jaw nhtawm” – kăji 19. 

A. Ahkang aya mahkra hpe Mădu hpang de ap ya da sai rai nga ai măjaw (kăji 18 ) sumsing hte seng ai 
hkawhkam gaw Mădu a săpe ni măsha amyu shăgu hpe săpe shătai na mătu dat ya ai. 

B. Shanhtē gaw Mădu a ahkang aya hte rau sa ai. 
C. Măsha amyu baw shăgu ni hpe săpe shătai ai lam gaw Mădu a mungdan rai nga ai Hpung hpe ding hta 

ga ntsa shăgrin na mătu Kărai kăta ni hpe mungdan măsha ni shătai na mătu rai nga ai. 
D. Baptisma gaw myit mălai lu ai măsha ni hpe shanhtē a măsa dingsa kaw na măsa nnan lăngai kăta de 

shanhtē a asak hkrung lam ding sa hpe jăhtum kau ai hku nna shăga la nhtawm, Hkristu a nnan rai nga 
ai asak hte shanhtē hpe nnan shăngai ya nna, dai hku nna shanhtē gaw mungdan măsha ni byin wa lu 
na rai nga ai. 

E. Kăta de ngu ai gaw gumhpawn ai lam hpe mădi mădun nna, Rom. 4, 6:3 hte Gal. 3: 27 kaw na zawn 
rai nga ai. 
1. Bung ai greek ga si hpe Kas. 8:16, 19:5 hte 1Ko. 1:13, 15 ni hta jai lang da ai. 
2. Măsha hpe Măsum Lăngai Kărai a mying ning sang kăta de baptisma jaw ai gaw Wēnyi măsa hte 

sunghtum lam hte seng ai Mădu hte gumhpawn ai lam kăta de shăga la ai lam rai nga ai. 
F. Kărai hte seng ai măsum lăngai măbyin a mătu mying ning sang lăngai sha nga ai. 

1. Mying ning sang gaw Kărai hte seng ai măbyin a gumhpawn ai lam rai nna, Mădu a mărai hkum 
hte bung nga ai. 

2. Mărai lăngai ngai hpe Măsum Lăngai Kărai a mying ning sang kăta de baptisma jaw ai gaw shi 
hpe măsum lăngai Kărai a măbyin ma hkra de lup kau ai lam rai nga ai. 

G. Mungdan hpe măhkri shawn ai măjaw Mahte gaw Kărai hte seng ai măsum lăngai măbyin a jet ai lam 
măsum tup hpe– Kăwa, Kăsha hte Wēnyi – mătu lăngai sha rai nga ai mying ning sang hpe sha jaw ai 
hku nna hpaw mădun dan ai. 
1. Mahte a gahpaw daw kăba hta Chyoipra ai Wēnyi (1:18), Kăsha Hkristu (kăji 18), hte Kăwa Kărai 

Kăsang (kăji 23) ni gaw Măsha Yēsu ngu ai (kăji 21) Yehowa hkye Mădu hte anhtē hte rau nga 
nga ai Kărai Kăsang rai nga ai hku nna Măsum Lăngai Kărai a hkum dan leng ai lam rai nga ai. 

2. Daw kăba 3 hta Mahte gaw Kăsha gaw hpaw tawn ai sumsing npu kaw baptisma hkam na hka hta 
tsap nga nna, Wēnyi gaw hkrudu zawn Kăsha ntsa kaw yu hkrat wa let, Kăwa gaw sumsing kaw 
na Kăsha hpang de ga shăga let nga ai ningmu hpe mădun da ai. 

3. Daw kăba 12 hta măsha a mărai hkum hta Kăsha gaw Wēnyi hku nna nat mătse ni hpe gawt kau 
nna, Kăwa Kărai Kăsang a mungdan hpe la sa wa ai – kăji 28. 

4. Daw kăba 16 hta Kăwa gaw mungdan a asak sai rawt shădang rai nga ai Hpung hpe gawgap na 
mătu săpe ni hpang Kăsha hpe hpaw mădun dan wa ai – kăji 16 -19. 

5. Daw kăba 17 hta Kăsha gaw hkrang nsam gălai shai ai kăta de du shang mat nna (kăji 2), Kăwa a 
ra shărawng awng ai ga a mărang ē măsat hkrum nhtawm (kăji 5), mungdan dan leng pru wa ai 
lam (16:28) a hkrang kăji mădun lam hpe gunhpai sa wa ai. 

6. Hpang jăhtum hta Mahte lai ka a daw kăba jăhtum hta hpang jăhtum na Adam hku nna Hkristu 
gaw wudang kaw si hkam ai ninggam hpe lai di nna, hkrungrawt ai shingwang kăta de du shang 
nhtawm, asak jaw ai Wēnyi byin wa ai hpang, Mădu a hkrungrawt ai măsa lam hpe jet ai lam hta 
săpe ni hpang de bai yu wa nna, Kărai kăta măsha ni hpe Kărai hte seng ai măsum lăngai măbyin 
a ming ning sang, mărai hkum, jet ai kăta de baptisma jaw ai hku nna shanhtē hpe mungdan măsha 
ni byin tai lu na mătu mătsun wa ai. 

7. Mahte laika hku nga yang Kăwa, Kăsha hte Wēnyi a jet ai kăta de baptisma hkam ai lam gaw 
sumsing ni a mungdan hpe măhkri shawn lam mătu rai nga ai. 

8. Dinghta hte seng ai măsha uhpung uhpawng ni hte nbung ai hku, sumsing hte seng ai mungdan 
gaw asai hte ashan nga ai măsha măbyin ni hte hpaw ninghtan hkrang shăpraw n lu ai (mădun 1Ko. 
15:50). Dai gaw Măsum Lăngai Kărai hte rau gumhpawn ai kăta de lup kau ai măsha ni hte shanhtē 
kăta de bang la hkrum ai Măsum Lăngai Kărai hte rau shăgrin ai, gawgap ai lam hkrum ai ni sha 
măhkri shawn lu na rai nga ai. 

III. “Ngai nanhtē hpe hkangda măda yawng hte hpe hkan shădik lu mu ga, shanhtē hpe shărin shăga 
ya mu, dai hta kăga, yu mu, lămu ga aprat htum hkra ngai nanhtē hte rau dinggrin anga nga na 
nngai law, ngu nna shanhtē hpe mătsun dat mu ai” – Mat. 28:20. 
A. Mădu Kărai mătsun da ai yawng hte hpe  hkan shătup na mătu kamsham ai măsha ni hpe shărin 

shăga ai lam gaw măsha amyu baw shăgu hpe săpe shătai na mătu rai nga ai – kăji 19. 
B. Sumsing hte seng ai hkawhkam gaw Emanuela ngu ai anhtē hte rau nga ai Kărai Kăsang rai nga ai – 

1:23. 
C. Dai măjaw anhtē gaw Mădu a mying nsang kăta de zuphpawng ai shăra shăgu Mădu gaw anhtē ka-

ang hta nga nga ai – 18:20. 
D. Dai zawn re a mărang e Mădu gaw shi a kamsham ai măsha ni hpe găloi mung n kau da ai, găloi 

mung kau tawn da lu na n rai nga ai. 
E. Mahte gaw Emanuela hku nna Mădu Kărai gaw Mădu bai yu wa ai du hkra Mădu a măsha ni hte rau 

tut nawng nga nga ai sumsing hte seng ai hkawhkam re lam sak se mădun da ai. 
F. Prat lădaw ngut kre hpringtsup ai lam gaw ndai prat a jăhtum rai nna, dai gaw Mădu Kărai a Paruosia, 

Mădu Kărai a yu wa ai ten rai nga ai. 
1. Ngut kre hpringtsup ai lam ngu ai ga si gaw dik wa ai lam (snr) shăngut shăkre ai lam de du wa 

na ninggam lăngai nga ai lam hpe tsun ai. 
2. Mahte 28:20 hta prat lădaw a ngut kre hpringtsup ai lam gaw ndai prat lădaw, Hpung prat a 

jăhtum hpe mădi mădun ai. 
3. Prat lădaw ngut kre hpringtsup ai lam gaw kyin dut prat a măsum ning jan byin na rai nga ai – 

Dan 12:4, 6-7,9. 
4. Mahte 24:6 hta tsun da ai jăhtum gaw prat lădaw a ngut kre hpring tsup lam rai nna, dai gaw 

kyindut prat lădaw măsum ning jan (Bat sănit shi a jăhtum bat a daw) byin na rai nga ai. 
5. Prat lădaw a ngut kre hpringtsup ai lam gaw mungkan a jăhtum nre ai sha, Hpung prat ngu ai 

chyeju prat a ngut kre ai lam rai nga ai. Ndai prat gaw ngut kre na mătu grai ni taw sai rai nga ai. 
6. Mădu Kărai gaw Mădu a hkrungrawt ai lam hta Mădu gaw prat lădaw dingyang ahkang aya nga 

măhkra hte prat lădaw ngut kre hpringtsup ai du hkra, dai gaw ndai prat jăhtum kau ai du hkra 
anhtē hte rau nga nga na re lam sădi jaw wa ai. 


